
Pou Piblikasyon Imedyat: 18 fevriye 2012 

GOUVÈNÈ CUOMO ANONSE YON PLAN ENPÒTAN POU REDUI VYOLANS AVÈK ZAM 

Nouvo plan sa a pral itilize zouti ak estrateji ki la deja ak sa ki tounèf pou redui vyolans avèk zam nan 
kominote ki afekte yo 

 

Jodi a, Gouvènè Andrew M. Cuomo te anonse yon plan enpòtan pou redui vyolans avèk zam 
toupatou nan Eta a. Plan an gen ladan finansman $2 milyon dola pou devlope estrateji espesifik 
kont vyolans avèk zam, lansman yon kanpay piblisite sible, sipò pou pwogram entèvansyon pou 
vyolans ki baze nan kominote, epitou kreyasyon yon liy gratis pou bay enfòmasyon pou 
ankouraje sitwayen yo rapòte moun ki gen zam ilegal.  

Gouvènè Cuomo di konsa, “Pandan twò lontan, kominote vil ki nan Eta New York te ravaje nan 
vyolans avèk zam, sa ki detwi fanmi ak katye yo. “Menmsi kantite krim ki fèt nan Eta New York 
bese a 60 pousan, sa ki fè li vin pi gwo eta ki gen sekirite nan peyi a, nou dwe fè tout sa nou 
kapab pou sispann vyolans lan, epitou pou fè sitwayen nou yo jwenn pwoteksyon ak lari nou yo 
gen sekirite. Plan sa yo ap bay kominote yo zouti yo bezwen pou yo batay avèk efikasite kont 
vyolans avèk zam, epitou pou bese kantite krim yo, yon fason pou fè eta a vin yon kote ki pi 
pwoteje ak pi bon pou tout moun.” 
 
Plan sa a se yon pati nan pi gwo pwogram Gouvènè a genyen pou vil yo pou sipòte yon fason 
dinamik egzekisyon estrateji rediksyon vyolans nan kominote a avèk sipò lapolis ak kominote a. 
Plan Gouvènè a gen ladan estrateji tounèf pou redui vyolans avèk zam toupatou nan Eta a: 
 
Kreyasyon Estrateji Espesifik Anti-Vyolans nan Kominote a: Gouvènè a akòde $1 milyon 
dola pou sis (6) kominote – Newburgh, Albany, Schenectady, Brownsville, Bronx ak Manhattan, 
ki pi afekte nan vyolans avèk zam, pou devlope estrateji pou redui vyolans lan. De (2) akademi 
enpòtan ki konsantre sou krim ak vyolans avèk zam, Pwofesè Tracey Meares ki nan Yale 
University ak Pwofesè David M. Kennedy ki nan John Jay College, ap travay avèk zòn yo pou 
egzekite estrateji sa a. Yo itilize estrateji yo nan lòt jiridiksyon ki te redui krim nan nèt. 
 
Lansman Kanpay Piblisite: Gouvènè a pral lanse yon kanpay piblisite toupatou nan eta a ki 
konsantre sou rediksyon vyolans avèk zam. Kanpay la ap itilize plizyè zouti k ap sible ak 
ankouraje chanjman nan konpòtman k ap redui krim vyolan yo. Yo prevwa lansman kanpay la ap 
fèt nan prentan 2012 la.  

Sipò Pwogram Efikas ki Baze nan Kominote: Gouvènè a pran angajman pou kontinye finanse 
pwogram kominotè ki te montre kijan yo efikas, epitou ki se yon rekò pou siksè. Dènyèman, 
Gouvènè a te akòde $700.000 pou sipòte pwogram entèvansyon kont vyolans (ki rele pwogram 
SNUG tou) nan senk (5) kominote, tankou Yonkers, Albany, Niagara, Harlem ak Brooklyn. 
Dapre yon modèl sante piblik pou entèvansyon kont vyolans, pwogram nan finanse “entèriptè 
vyolans,” souvan ansyen delenkan ki idantifye konfli posib yo, epi ki eseye dezamòse yo. 
Manadjè pwogram yo gen obligasyon pou soumèt rezilta yo nan fen ane fiskal la.  
 
Kreyasyon Yon Liy Gratis pou Jwenn Enfòmasyon sou Zam: Kounye a, moun nan kominote 
kote toujou genyen anpil vyolans avèk zam ap jwenn yon liy dirèk ki la pou rapòte zam ilegal. 
Jodi a, Gouvènè a te anonse lansman yon nimewo gratis 1-855-GUNS-NYS (486-7697) k ap fè 
suivi sou enfòmasyon moun ki rele yo bay konsènan kote yon zam ilegal ye. Y ap detèmine 
rekonpans pou sa selon valè enfòmasyon an. 
 
Senatè Andrea Stewart-Cousins di konsa, “Pandan twò lontan, repons pou vyolans avèk zam se 
te mete delenkan yo nan prizon ki lwen avèk kominote lakay yo, epitou avèk sanksyon ki te 
toujou pi sevè. Menmsi kantite krim ki fèt yo diminye, nou dwe fè plis bagay pou elimine 
maleng sa a nan katye nou yo ak nan eta nou an. Mwen bat bravo pou Gouvènè Cuomo pou 
nouvo plan enteresan li a pou redui vyolans avèk zam, epitou mwen pa ka tann pou travay avèk li 
pou asire yon avni ki pi sèten pou tout Nouyòkè yo.” 
 
Senatè Bill Perkins di konsa, “Batay kont vyolans avèk zam nan dwe kòmanse kounye a – isit la 
menm nan kominote nou yo. Mwen di Gouvènè Cuomo mèsi poutèt lansman plan sa a ki pral 
ede retire zam ilegal yo nan lari a, epitou ki pral fè kominote nou yo vin yon kote ki gen plis 
sekirite. Nou pa kapab tann twò lontan – zam yo deja detwi lavi twòp moun. Nou dwe travay 
ansanm pou asire lari nou yo ak vil nou yo pa afekte ankò avèk pwoblèm vyolans avèk zam k ap 
fè anpil dega konsa.” 
 
Manm Asanble Karim Camara, Prezidan Black, Puerto Rican, Hispanic, and Asian Caucus, di 
konsa, “Plan sa a se plan ki pi enpòtan nenpòt ofisyèl federal oswa eta ki pase nan eleksyon 
kreye kont vyolans avèk zam. Nou wè twòp vyolans avèk zam nan katye nou yo, epi kounye a lè 
a rive pou di ase. Lè nou travay ansanm avèk Gouvènè a, n ap mete estrateji enpòtan sa yo anplas 
– ki adapte pou pwoblèm espesifik ki nan chak kominote – k ap ede redui vyolans avèk zam, 
epitou k ap retire zam yo nan lari a. Vil andedan nou yo dwe vin yon anviwònman ki bon pou 
bay pwoteksyon pou timoun ak fanmi nou yo, epitou mwen di Gouvènè a mèsi pou kalite dirijan 
li, epi poutèt li te travay di sou plan sa a.” 
 
Tracey Meares, pwofesè nan Yale University, di konsa, “Nouvo apwòch sa a baze sou fason pou 
ankouraje konfyans kominote nou yo nan lejitimite lalwa, epitou li la pou redui krim avèk 
chanjman konpòtman delenkan yo pandan anpil tan. Nou wè anpil bès enpòtan nan krim vyolan 
nan lòt vil yo, epitou mwen pa ka tann pou travay avèk nouvo patnè sa yo pou egzekite estrateji 
sanblab nan kominote yo.” 
 
David M. Kennedy, pwofesè nan John Jay College, di konsa, “Lè nou konsantre asistans 
kominotè, èd, epi kote li nesesè, aplikasyon sou ti kantite delenkan debaz k ap fè gwo kantite 
krim yo, nou kapab redui vyolans lan pandan n ap redui kantite moun n ap mete nan prizon 

anmenmtan. Eksperyans nan tout peyi a montre kijan apwòch sa a fè katye yo vin gen plis 
sekirite, epi kreye kominote ki pi fò.” 
 
Greg Jocko Jackson, dirijan kominote nan Brownsville Partnership, di konsa, “Lè Gouvènè 
Cuomo mete solisyon ki espesyal pou kominote a anplas pou batay kont vyolans avèk zam, li 
pran angajman pou fè katye ki nan vil andedan nou yo vin gen plis sekirite pou tout moun. Li 
enpòtan pou chak zòn ki afekte lanse yon estrateji ki la pou satisfè bezwen espesifik yo ak 
pwoblèm inik yo, epitou se rezon sa a ki fè pwogram Gouvènè a lanse a gen posiblite pou 
kontinye kalite fè New York vin eta prensipal nan jwenn solisyon pou redui vyolans avèk zam.” 
 
Richard S. Hartunian, Pwokirè Etazini pou Distri Nò New York di konsa: “Mwen bat bravo pou 
Gouvènè Cuomo pou kalite dirijan li nan retire zam nan lari kominote vil andedan yo nan New 
York. Pandan twò lontan, vyolans avèk zam te frape vil nou yo, epi sa te detwi lavi twòp jèn 
moun, epitou nou dwe jwenn nouvo fason pou redui gwo kantite zam yo. Plan sa yo Gouvènè a 
mete anplas la se yon plan ki pral redui toutbon krim ak vyolans avèk zam, epitou mwen pa ka 
tann pou nou kontinye travay ansanm pou fè eta nou an vin yon kote ki gen plis sekirite pou  
tout moun.” 
 
Janet DiFiore, Prezidan Asosyasyon Avoka Distri Eta New York, di konsa, “Eta New York dwe 
vin alatèt nan zafè retire zam nan lari, epitou bat bravo pou nouvo plan sa yo Gouvènè Cuomo 
mete anplas pou redui vyolans avèk zam. Nou wè lavi twòp jèn Nouyòkè detwi akòz vyolans 
avèk zam, epitou Gouvènè a kòrèk pou li alatèt efò sa a. N ap kontinye travay ansanm pou fè 
sant lavil nou yo vin yon kote ki gen sekirite pou tout Nouyòkè yo.” 
 
Chèf Lapolis Mechanicville, Joseph D. Waldron, prezidan Asosyasyon Chèf Lapolis Eta New 
York, di konsa, “Plan sa yo Gouvènè Cuomo lanse pou redui kantite zam yo pral yon zouti 
enpòtan pou ofisye lapolis yo pandan n ap travay pou batay kont vyolans avèk zam. Sèten 
kominote nan New York te afekte yon fason ki pa t egal akòz krim avèk zam, epitou li enpòtan 
pou zòn sa yo jwenn resous yo bezwen pou retire zam yo nan lari a. Nou di Gouvènè a mèsi 
poutèt li alatèt plan sa yo, epitou nou pa ka tann pou nou travay ansanm nan efò n ap fè san pran 
souf pou pwoteje Nouyòkè yo.” 

